
Eie Boustyl vir
S.A. Nodig

WERKTUIE

LEERSAME LESINGS VOOR
AKADEMIE

Die sitting van die Akademie in
Bloemfontein gister het die lede en ’n
baie klein deel van die publiek, wat
daatvan geweet het, 'n besonder in-
teressante en genoeglike aand ver-
skaf. Twee uiters leersame lesings is
naamlik in die Raadsaal gehou.

Mnr. Gerard Moerdyk het eerste
die woord geneem oor boustyl. Hy
sé die Akademie kan ons boumeesters
op hierdie tydstip tot groot hulp
wees, daarom wil hy ’'n oorsig van die
geskiedenis van die argitektuur in
ons land gee. Die boukuns is die
moeder van alle kuns, gaan mnr.
Moerdyk voort. Alle dekoratiewe kun-
ste kom daaruit voort, en buitendien
het dit die voordeel dat dit ook we-
tenskaplik is, want geboue moet nut-
tig wees en lank staan. Verder kom
die ekonomie ook daarby te pas.
Mens kan alleern bou na jou geld, so
ook volke, daarom is die boukuns 'n
weerspieéling van tydperke. Daar is
in die boukuns baie meer as dic
bloot fantastiese, soos in die ander
kunste.

Die Geboorte van Styl.‘

Verder is die argitektuur ook iets
vergankliks, maar daar word uit die
verganklike bouwerke vaste en bly-
wende style gebore. Elke land leer
uit sy boukuns wat die beste in sy
omstandighede pas en daaruit word
vir hom sy eie en mooiste boustyl ge-
bore. Dit is die onderliggende filo-
sofie van die boukuns. .

" Die eerste man wat in ons land iets
vir die kuns.gedoen het, 'n cog daar-
voor ‘had en 'n blik in die toekoms,
was die ontwikkelde Simon van der
Stel. Hy het in Kaapstad 'n uitleg
begin, wat, as die voltooi sou geword
het, hierdie stad die mooiste in die
wéreld sou gemaak het, maar ander
het anders op sy fondamente kom
bou, met die gevolg dat Kaapstad
vandag helaas een van Siie mees tra-
ﬁiese mislukkings is. Later het daar
0.a. 'n Duitser en ’n Fransman ge-
kom. Hulle het met die Afrikaanse
gees besield geraak en onskatbaar
veel vir die ontwikkeling van ons
boukuns beteken. -~ Al die meoiste

| voorbeelde van daar&fgﬁostehﬁe stvl
1is egter beperk tot die jare 17735 tot

1806—met die koms van die Engels-
man het die styl verander en 'n En
gelse renaissance-styl het ingetre
Die boukuns het nie meer uit die bo-
dem natuurlik gegroei nie, maar is
-saam met die Engelse verkoop—en
handelsbegeerte—die begeerte om
hierheen uit te voer — ons land van
oorsee ingebring. Hier is dus die
ekonomiese invloed aan die werk ge-

wees.

ONDERSOEK NA ONS KLIP-

MK 016

Die Noorde se Eie.

Die Boere het weggetrek na die
Noorde en weer het 'n enige, eie
hartbeeshuisie-styl  ontwikkel, in-
heems en natuurlik, Maar toe word

| goud ontdek en weelde tree in. Die

styl word weer belemmer en in sy
eienaardige groei geknel. Die villa
neem die plek van die hartbees-huisie
en hoewel die land daarop gewag het,
het daar geen kunsbouers gekom nie.

|| Daar was geen tyd vir ontwikkeling

nie; die oorlog het gekom en daar-
mee die Engelse invloed. Toe het ons
b.v. gedrogte gekry soos die Goewer-
neurshuis in Pretoria,—~die stem van
Ezau, maar die hande van Jacob.

Een van die knellendste dinge vir
ons stadsargitektuur vandag is die
feit dat ons bou-regulasies almal
heelhuids ingevoer is uit  Glasgow,
'n ander wéreld.

Wat behoort dan die onderliggende
beginsels te wees van 'n eie Afri-
kaanse argitektuur? Die land se lig-
ging en omstandighede moet die rig-
ting gee. Maar vandag is die meeste
huishouers in ons land nog te onge-
goed om geboue te laat oprig van
argitektoniese waarde. Vir so 'n
waarde en ‘n eie ontwikkeling is
weelde nodig.

Origens is al ons openbare ge-
boue wat sedert die Engelse oorwin-
ning gebou is, ontwerp deur rege-
ringsklerke. Alleen ih privaat woon-
huise kan die argitek probheer om 'n
styl te ontwikkel, en soos ek reeds
gesé het, moet daar weelde heers om
argitektoniese bloei moontlik te
maak, en die gedeelte van ons volk
wat waarde heg aan ’n onafhanklike
kultuur in Suid-Afrika, is veels te
klein en, met enkele uitsonderinge,
nie ryk genoeg nie, om werklike
vooruitgang moontlik te maak,

Verderflike Staatshouery,

Ons openbare geboue bied die
enigste kans, maar hierin kan die
privaat argitek nie saamdoen nie,
want hulle word uitsluitend ontwerp
deur ’n staatsdepartement, waarvan
die personeel na die oorlog ingevoer
‘is uit Glasgow en Londen. Hierdie
stelsel is oorgeneem sonder ingry-
pende veranderinge, eers deur een
Afrikaanse regering, nou deur ’n
twede.

Dit word tyd dat diegene van ons
wat waarde heg aan kulturele ont-
wikkeling langs nasionale lvne, ’n

verandering eis. Hoe kan mens ver-
wag dat ontwerpe wat toevertrou

word aan die mees on-Afrikaanse de-
partement in ons land, ons kultuur
sal bevorder? Wat help dit om te
praat van ’n Afrikaanse boustyl,
terwyl 'n Regering wat homself na-
sionaal noem, dit toelaat dat sowat
44 miljoen per jaar uitgegee word
aan openbare geboue sonder om ons
boukuns of geallicerde kunste een
enkele skrede vooruit te help? Dis
vermorsing van geld,

Ons het die reg om te eis dat ons
openbare geboue ontwerp word deur
die argitekte van Suid-Afrika. Pri-
vaat kantore kan teen mekaar kom-
peteer, sodat die beste ontwerpe

verkry word. En by die vervaardi-
ging van die ontwerpe moet ons ons
geskiedenis bedenk, ons klimaats-
toestande voor die oog hou en toe-
pas uit die werke van mense soo0s
Anreith en Tiebault. Ons moet leer
van die nuwere lande wat met ons
landsklimaat qoreenkoms het, ons
moet die wadrde van ons skaduwees
bestudeer, en bedenk dat hulle hier ‘
horisontaal is, terwyl hulle in Eu-
ropa vertikaal is. Die werk van die
mens weerspieél sy ‘tyd en omge-
wing. As ons dus ’'n Afrikaanse bou-
styl wil opbou, moet dit gedoen
‘word deur mense besiel met die Afri-

‘kaanse gees. (Toej) . =

Dr. C. ¥. Visser het hierna d}e
wenslikheid bespreek van die klg-
sing van ’n nuwe kommissie vir
die skone kunste en veral vir die
poukuns, Mnr, Gerard Moer-
dvk het dr. Visser hierin ge-
steun. Die vergadering besluit
tot die stigting van ’n kunskom-
missie en kies die volgende:
dr. € F Visser; dr. ¥ 2V e
gelenburg, mnr. Gerard Moerdyk,
mnr. J. H. Pierneef en dr. M. L
du Toit. Dr. Engelenburg 1is
$aamroeper, \



